
				এই পাতাটির মুদ্রণ সংশোধন করা প্রয়োজন। 
হঠাৎ তাহার মনে হইল, মা আজ দিন-বারো আগে টাকা চাহিয়া পত্র পাঠাইয়াছিলেন-টাকাও দেওয়া হয় নাই, পত্রের জবাবও না।
কথাটা ভাবিতেই সে অত্যন্ত ব্যাকুল হইয়া পড়িল-না-খাওয়ার কষ্ট সে ভাল বুঝিয়াছে-মায়েরও হয়ত বা এতদিন না খাওয়া শুরু হইয়াছে, কে জানে ? তাহা ছাড়া মায়ের স্বভাবও সে ভাল বোঝে, নিজের কষ্টের বেলা মা কাহাকেও বলিবে না বা জানাইবে না, মুখ বুজিয়া সমুদ্র গিলিবে।
অপু অস্থির হইয়া পড়িল ৷ এখন কি করে সে ! জ্যাঠাইমাদের বাডি গিয়া সব খুলিয়া বলিবে ?--গোটাকতক টাকা। যদি এখন ধার পাওয়া যায় সেখানে, মাকে তো আপাতত: পাঠাইয়া দেওয়া যাইবে এখন -কিন্তু খানিকটা ভাবিয়া দেখিল, সেখানে গিয়া সে টাকার কথা তুলিতেই পরিবে না। —জ্যাঠাইমাকে সে মনে মনে ভয় করে । অখিলবাবু ? সামান্য মাহিনা পায়, সেখানে গিয়া টাকা চাহিতে বাধে। তাহার এক সহপাঠীর কথা হঠাৎ তাহার মনে পডিল, খুব বেশী আলাপ নাই, কিন্তু শুনিয়াছে বড়লোকের ছেলে--একবার যাইয়া দেখিবে কি ? ছেলেটির বাডি বৌবাজারের একটা গলিতে, কলকাতার বনেদি ঘর, বড় তেতিল৷ বাডি, পূজার দালান, সামনে বড় বড় সেকেলে ধরণের থাম, কানিসে এক কাক পায়রাব বাসা ; বাহিবের ফ্লোবের খোপটা একজন হিন্দুস্থানী ভুজাওয়ালা ভাডা লষ্টয়া ছাতুর দোকান খুলিয়াছে। একটু পরেই অপুর সঙ্গপাঠ ছেলেটি বাহিরে আসিয়া বলিল —কৈ, কে ডাকছে -ও-তুমি ?—রোল টুএলাভ ; এক্সকিউজ মি --তামার নামটা জানি নে ভাই-৯orrv—এস, এস, ভেতরে এস ।
খানিকক্ষণ বসিয়া গল্পগুজব হইল। খানিকক্ষণ গল্প করিতে করিতে অপু বুঝিল, এখানে টাকাব কথা তোলাটা তাহার পক্ষে কতদূর দুঃসাধ্য ব্যাপার। —অসম্ভব।--তাহা কি কখনও হয় ? কি বলিয়া টাকা ধার চাহিবে সে এখানে ? এই আমাকে এই-গোটাকতক টাকা ধার দিতে পার ক’দিনের জন্যে ? কথাটা কি বিশ্রী শোনাইবে ! ভাবিতেও যেন লজ্জা ও সঙ্কোচে তাহার মুখ ঘামিয়া রাঙা গুইয়া উঠিল । ছেলেটি বলিল—ব। বে এখুনি উঠবে। কি ?--না না, বোসো, চা খাও-দাড়াও, আমি আসছি।--
ঘিয়ে ভাজা চি ডে নিমকি, পেঁপে-কাটা, সন্দেশ ও চা । অপু ক্ষুধার মুখে লোভীর মত সেগুলি ব্যগ্রভাবে গোগ্রাসে গিলিল। গরম চা কয়েক চুমুক খাইতে শরীরের ঝিম্ ঝিম ভাবটা কাটিয়া মনের স্বাভাবিক অবস্থা যেন ফিরিয়া আসিল এবং আসিবার সঙ্গে সঙ্গে এখানে টাকা ধার চাওয়াটা যে কতদূর অসম্ভব সেটাও বুঝিল । বন্ধুর নিকট হইতে বিদায় লইয়া বাহিরে আসিয়া ভাবিল-ভাগ্যিস-হাউ য়্যাবসার্ড। তা কি কখনও আমি-দূৱ !

